
Muslimin yang dirahmati Allah sekalian,

Marilah bersama-sama kita memperkasakan ketakwaan kita kepada
Allah SWT dengan melaksanakan segala perintah-Nya dan menjauhi segala
larangan-Nya. Mudah-mudahan kita mengecapi kebahagian didunia dan
diakhirat.

Khatib pada hari ini akan membicarakan khutbah yang bertajuk
“HIKMAH DI SEBALIK MUSIBAH”.

Musibah bermaksud satu bentuk ujian dan peringatan yang didatangkan
oleh Allah SWT kepada manusia. la bukan sahaja berlaku kepada mereka
yang lalai dan leka semata-mata, malahan juga kepada orang yang beriman

dan beramal soleh. Sudah pastinya mereka yang beriman tidak akan

! Al-Bagarah : 155.
2 Ali-lmran : 102.

terlepas dari ujian Allah SWT. Firman Allah SWT dalam surah al-Ankabut
ayat 1 dan 2:

“Alif, Laam, Miim. Patutkah manusia menyangka bahawa mereka akan
dibiarkan dengan hanya berkata: “Kami beriman”, sedang mereka tidak diuiji

(dengan sesuatu cubaan)?”

Mereka yang berjaya menempuh ujian Allah di duniadi dunia seraya
berkata: “Sesungguhnya kami adalah kepunyaan Allah dan kepada Allah
jualah kami kembali”, akan mendapat kebaikan, rahmat dan petunjuk
daripada Allah SWT. Sebagaimana Firman Allah didalam surah al-Bagarah
ayat 157:

“Mereka itu ialah orang-orang yang dilimpahi dengan berbagai-bagai
kebaikan dari Tuhan mereka serta rahmat-Nya; dan mereka itulah orang-

orang yang dapat petunjuk hidayah-Nya.”
Hadirin Jumaat yang dirahmati Allah,

Orang-orang yang beriman hendaklah meyakini bahawa setiap musibah
dan ujian yang berlaku keatas mereka mempunyai hikmah yang tersirat
hanya diketahui oleh Allah SWT.

Apabila Allah menguji kita dengan satu bentuk ujian, maka kita perlu

melihat dengan mata hati dan akal agar terserlah hikmahnya. Maka, setiap

ujian seperti kesakitan, kemalangan, mala petaka dan kerosakan harta
benda serta wabak penyakit Covid-19 juga ada hikmah di sebaliknya.

Muslimin sekalian,

Sesungguhnya para Rasul dan Nabi adalah mereka yang paling sabar
dalam menghadapi ujian daripada Allah, sehinggakan sebahagian mereka
digelar sebagai Ulul ‘Azmi. Hadis daripada Saad bin Abi Waqqgas

Radiallahuanhu bahawa Rasulullah SAW bersabda:

“Manusia yang paling kuat diuji adalah para Rasul kemudian yang
mengikutinya, kemudian yang mengikutinya, kemudian yang mengikutinya
sesuai dengan tahap iman masing-masing’.

(Riwayat Ahmad).

Musibah yang berlaku pada hakikatnya mendidik roh dan jiwa kita untuk
menguatkan iman dan jati diri. Sudah pasti, orang-orang yang beriman
meyakini bahawa semua takdir Allah itu ada hikmah dengan berfikir secara
positif untuk merenung kekuasaan Allah SWT. Adakalanya hikmah itu
mampu dijangkau oleh akal fikiran manusia dan ada kalanya tidak. Namun
perlu diingat bersedih secara berlebihan terhadap musibah yang dihadapi
sehingga berburuk sangka kepada ketentuan Allah SWT adalah satu dosa

dan musibah yang lebih besar.

Muslimin yang dirahmati Allah sekalian,

Sesungguhnya musibah dan ujian adalah tanda kasih sayang Allah.
Dengan musibah dan ujian tersebutlah Allah SWT akan menghapuskan dosa

dan mengangkat darjat seseorang. Hadis daripada Aisyah Radiallahuanha
bahawa Rasulullah SAW bersabda:

“‘Setiap ujian yang menimpa orang mukmin, seperti ditusuk duri, atau

lebih dari itu, nescaya akan ditinggikan oleh Allah kerananya satu darjat atau
digugurkan daripadanya satu kesalahan.”

(Riwayat al-Bukhari).

Hadirin Jumaat sekalian,

Kita juga dituntut agar sentiasa bermuhasabah diri kerana ada
kemungkinan bencana dan musibah yang berlaku disebabkan oleh tangan-
tangan manusia itu sendiri. Sudah sampai masanya umat Islam melihat
semula amaran Allah dan kembali ke pangkal jalan. Marilah sama-sama kita
bermuhasabah terhadap setiap peristiwa yang berlaku. Apa yang terjadi
seharusnya mengajak kita supaya takut kepada Allah, melaksanakan setiap

perintah-Nya dan meninggalkan segala larangan-Nya.

Marilah sama-sama kita tempuhi ujian dan musibah dengan penuh
kesabaran kerana ini akan mendekatkan diri kita kepada Allah SWT dan kita

akan berada dibawah naungan rahmat Allah.
Hadirin yang dikasihi Allah sekalian,

Mengakhiri khutbah kali ini marilah sama-sama kita ambil pengajaran

dan penghayatan agar dapat dijadikan pedoman dalam hidup ini. Antaranya:

1. Umat Islam hendaklah yakin bahawa di sebalik ujian dan
musibah yang menimpa sudah pasti ada hikmahnya yang tersendiri untuk

direnungi bersama.

2. Umat Islam hendaklah memperbanyakkan istighfar dan bertaubat
kepada Allah SWT agar segala kesedihan dalam diri segera hilang dan
mempermudahkan.

3. Umat Islam hendaklah mengucapkan kalimah {3ast u\ Gls U u
setiap kali ditimpa ujian dan musibah.

“(laitu) orang-orang yang apabila mereka ditimpa oleh sesuatu
kesusahan, mereka berkata: “Sesungguhnya kami adalah kepunyaan Allah

dan kepada Allah jualah kami kembali.”
(al-Baqgarah : 156).

Hadirin yang berbahagia,

Marilah kita bersatu atas dasar akidah Islam yang pasti dan disimpul
mati. Bersatu dalam apa jua situasi, bersatu teguh menghadapi persekitaran
dan ancaman musuh yang terang dan terselindung. Bersatunya umat Islam
adalah kekuatan paling dasar ke arah pembinaan Khaira Ummah (umat
terbaik). Umat Islam berhak untuk berbeza pendapat, apalagi dalam soal
urusan duniawi, namun umat Islam hendaklah terus bersatu dalam fikrah
dan kefahaman mengikut garis rentas kalimah <l ¥ | ¥, prinsip-prinsip
penegasan al-Quran dan al-Hadis serta prinsip persaudaraan Islam yang
kukuh.

Dalam usaha kita memutuskan rantaian Covid-19 ini, setiap Jemaah
diminta terus berdisiplin dan wajib mematuhi Prosedur Operasi Standard
(SOP) yang telah ditetapkan oleh pihak JAIS khususnya mengambil wuduk
terlebih dahulu sebelum datang ke masjid atau surau, membawa sejadah

masing-masing, memakai pelitup muka (face mask) ketika hadir di Masjid
dan Surau serta mengamalkan penjarakan fizikal. Bagi mereka yang tidak
sihat adalah dilarang sama sekali untuk melaksanakan solat di Masjid dan

Surau.

Ya Allah, Engkaulah Tuhan yang Maha berkuasa, kami bersyukur

kehadrat-Mu yang telah mengurniakan kami rahmat dan keberkatan

kepada negeri ini yang terus sejahtera dan maju, serta rakyatnya bersatu
padu, dibawah naungan dan pimpinan raja kami sebagai Ketua Agama Islam

di negeri ini.

Ya Allah, lindungilah kami daripada bala bencana dan wabak penyakit
seperti Covid-19.

oaslls Sy slsll 13a Ge 3330 Sl 2215 1 @l
K e G Ll Jabal, (ol 2510501
SHEE HES (TN

- ¢ f
/

&ﬁ@@é@&fﬁ%“ijb 515 W 2
S Uy s T 35 s BT 6 Bk T GG
@ L4

AT o3 By sl J3aI A AT &) ste
N E—f=lz~ S Tasd o RS

u);“
(WS35 deai e 3l f&ST5 rilaadl Qi 1938300
G la alls 8T bl 3805 w&las) aliad (s S31LLIS

*

T 870
.L{&JLL#:J

s
=~
/.0

~
Pod




